[image: ]

Measadh Àrainneachd Thràth-Litearrachd do Fhoghlam tro Mheadhan na Gàidhlig 
	
Taobhan de Leasachadh Litearrachd
	
       Càite a Bheil Sinn An-dràsta?
	
Far a Bheil Sinn Airson a Dhol  
	
          Gnìomh A Dhìth

	
	
	
	

	Leasachadh briathrachais: Togail Gàidhlig.
Dh’fhaodadh gum bi gnàthaichearan airson coimhead ri Comhairle air Foghlam Gàidhlig a tha a’ taisbeanadh mion-fhiosrachadh mu chleachdadh air modhan-obrach làn-bhogaidh, agus a’ toirt iomradh air deagh chleachdadh airson ionnsachadh Gàidhlig. 



Comharrachadh Fhuaimean agus Ainmeachadh Litrichean  
1. A bheil luchd-obrach a’ toirt chothroman don chloinn uile a bhith a’ rannsachadh, a’ deasbad agus a’ comharrachadh nam fuaimean aon-litreach Gàidhlig, agus na fuaimean dèante tro chothlamadh de litrichean ann am measgachadh de chruthan?


2. A bheil luchd-obrach a’ cur taic ri ionnsachadh agus tuigse na cloinne don Ghàidhlig, tro raon de ghoireasan lèirsinneach?

3. A bheil luchd-obrach a’ solarachadh raon de chothroman gus briathrachas Gàidhlig na cloinne a mheudachadh?






4. A bheil luchd-obrach a’ cuideachadh chloinne uile gu  foinèimean a cheangal ris a’ cho-cheangal sgrìobhte  (graifèimean)?









	
	
Àrainneachd shaidhbhir cànan na
Gàidhlig  









· Tha am prògram stèidhichte air fianais a tha na àite, a’ cleachdadh modh-obrach ioma-mhothachail  gus eòlas air litrichean mòra agus beaga a chomharrachadh agus a chur an sàs, am fuaimean co-fhreagrach, foinèimean iomchaidh don ìre agus an graifèimean co-fhreagrach.   


· Tha luchd-obrach a’ cleachdadh raon de ghoireasan is ro-innleachdan iomchaidh gus tuigse a chuideachadh anns an t-suidheachadh làn-bhogaidh, leithid molaidhean lèirsinneach, gluasadan faireachdainneil agus modaladh. 

· Tha luchd-obrach a’ cleachdadh raon de cho-theacsaichean gus fileantachd a leasachadh, a’ gabhail a-steach cleachdadh air sgeulachdan, rannan, òrain, dràma agus cluich-riochd. Thathar a’ planadh chothroman airson eadar-chonaltraidhean sòisealta, leithid àm ghreimeagan, àm cearcaill, cluich agus geamannan co-obrachail.  


· Tha an àrainneachd sa chlasrum (ballachan/raointean taisbeanaidh) a’ nochdadh a’ mhodh-obraich seo agus tha e brosnachail, a’ beantainn ris gach latha agus air atharrachadh  gu cunbhalach.
(Faic eàrr-ràdh 2 airson tuilleadh bheachdan).

	


	5. A bheil luchd-obrach a’ teagasg an aibidil Ghàidhlig gu mionaideach ann an litrichean mòra agus beaga do chlann uile? 

	
	· Tro mheasgachadh de ghnìomhachdan air an deagh phlanadh, tha clann a’ faighinn mòran chothroman air litrichean mòra agus beaga fhaicinn, a chluinntinn agus a dheasbad, foinèimean agus graifèimean a tha iomchaidh do an ìre de ionnsachadh.  

Mothachadh Foneòlasach
6. A bheil luchd-obrach a’ cuideachadh na cloinne uile gu foinèimean a chomharrachadh agus a làimhseachadh ann am facail labhairte?

	
	
· Tro mheasgachadh de ghnìomhachdan air an deagh phlanadh, tha clann a’ faighinn mòran chothroman gu fonèimean a chomharrachadh agus a làimhseachadh ann am facail labhairte; an toiseach leis an tidsear, an cuidiche clasruim, agus an uair sin le companach / buidheann, thèid iad an sàs ann an gnìomhachdan leithid:
· I Spy

· Cairtean dhealbhan, paidhrichean a’ tòiseachadh leis a’ chiad fhuaim cheudna agus a’ crìochnachadh leis an fhuaim cheudna. 

· Gèam ‘bh’, ‘mh’, ‘ch’ 

· Cairtean dhealbhan – am fuaim meadhain cheudna 

· Ionadachadh foinèim – l/ar/c/ar

· Cleachdadh taghadh de litrichean magnaiteach, tha clann ag ath-aithris facal a gheibh iad agus an uair sin a’ dèanamh facal 2-, 3- no 4-litreach agus ga leughadh. 
(Faic eàrr-ràdh 2 airson tuilleadh bheachdan)

	




	
Taobhan de Leasachadh Litearrachd
	
       Càite a Bheil Sinn An-dràsta?
	
Far a Bheil Sinn Airson a Dhol  
	
Gnìomh A Dhìth

	
Di-chòdadh Foinèim
7. A bheil tidsearan a’ dèanamh teagasg fonaigs adhartach rianail gu làitheil, bho am bi clann ag ionnsachadh a’ phrìomh cho-sgrìobhaidh litir-fuaime, a’ cleachdadh mhodhan-obrach stèidhichte air fianais?














	
	
· Tha fonaigs gan teagasg gach latha.  Tha e gnìomhach agus tarraingeach  le gu leòr chothroman airson làimhseachadh fiosaigeach air fuaimean (gus facail a dhèanamh agus am briseadh sìos). Tha gnìomhan fulangach aig ìre ìosal gan seachnadh agus tha an dòigh-obrach ioma-mhothachail a’ faotainn taic bho ghoireasan iomchaidh m.e. litrichean magnaiteach, bùird gheal agus pinn, sgrìobhadh sa ghainmhich. Faodaidh Factaraidh nam Fuaimean no geamannan air làrach-lìn Lasadh  an cleachdadh cuideachd. Tha an t-astar iomchaidh do dh’ìre fileantachd Ghàidhlig na cloinne,   agus bu chòir dha taic a thoirt dha prionnsapalan làn-bhogaidh . Tha ùineachan daingneachaidh air an cleachdadh mar thaic do dh’ionnsachadh. Bu chòir don astar cothroman a dhèaanmh comasach don chloinn gu an eòlas air fonaigs, ùr agus roimhe, a chur an sàs ann an leughadh agus sgrìobhadh.  

	

	
8. A bheil luchd-obrach a’ toirt chothroman don chloinn uile mion-sgrùdadh agus coimeasgadh a dhèanamh air facail shìmplidh?  
	
	
· Tron leasan fonaigs làitheil, tha a’ chlann a’ faighinn chothroman gu fuaimean a choimheasgadh ann am facail. Tha na ro-innleachdan ionnsaigh fhacail a’ dèanamh suas pàirt den phrògram obair-dachaigh againn gus pàrantan/luchd-cùraim fhiosrachadh agus an cuideachadh nuair a tha iad a’ leughadh aig an taigh. Gus pàrantan/luchd-cùraim a chomasachadh gu eadar-chonaltradh le am pàistean fhad ’s a tha iad a’ leughadh theacsaichean Gàidhlig, tha e deatamach gu bheil taic ri fhaotainn tro shoidhnichean-stiùiridh gu làraichean-lìn, leithid Gaelic4parents, Go! Gaelic agus Lasadh agus gnìomhachdan planaichte taobh a-staigh cho-theacsaichean sgoile agus ionadail, mar eisimpleir, Bùithtean-obrach Phàrant/Luchd-cùraim.  
· Ann a bhith a’ leughadh le clann, tha tidsearan a’ modaladh ro-innleachdan ionnsaigh fhacail do chlann gus beachdachadh orra agus an cur an sàs ann an dòigh iomchaidh.   

9. A bheil luchd-obrach a’ cuideachadh na cloinne uile gu eòlas foinèim a chleachdadh, gus an cuideachadh a’ tòiseachadh le facail shìmplidh a litreachadh?  
	
	

· Tha luchd-obrach ag aithneachadh nach eil eòlas air foinèimean leotha fhèin na bharantas air comas litreachaidh. Tha clann soirbheachail ann an litreachadh nuair a tha an ceangal eadar ro-innleachdan ionnsaigh fhacail, fonaigs agus litreachadh air a dhèanamh soilleir leis an tidsear. Is e a bhith a’ teagasg do chlann eòlas fhuaimean litreachaidh a chleachdadh, an ro-innleachd ionnsaigh fhacail as cudromaiche. Gabhaidh seo a choileanadh a’ cleachdadh ‘smaoinich a-mach’ an tidseir nuair a thathar a’ modaladh sgrìobhadh agus leughadh. 

	

	
Aithneachadh Fhacail
10. A bheil luchd-obrach ag adhartachadh leughadh mionaideach agus fileanta, a tha a’ gabhail a-steach fhacail caran duilich (m.e. chaidh, seo) a’ cleachdadh raon de ro-innleachdan?  
	
	
· Tha ro-innleachdan ionnsaigh fhacail agus tuigse air am modaladh leis an tidsear, a’ cleachdadh ‘smaoinich a-mach’ gus cudromachd leughadh fhacail fhileanta agus ceart, adhartachadh. Tha clann gan teagasg mar a nì iad ro-innse a’ cleachdadh dhealbhan agus molaidhean co-theacsachail.  Tha facail caran doirbh (m.e. chaidh, seo) gan teagasg tràth sa phrògram litreachaidh againn a chionn ’s gu bheil iad a’ nochdadh tric ann an stuthan leughaidh.  

Faotainneachd Leughaidh is Leabhraichean 
11. A bheil luchd-obrach a’ toirt mòran chothroman do chlann gu a dhol an sàs ann an teacsaichean sa chlas, a’ cleachdadh measgachadh de theacsaichean: èisteachd, lèirsinneach, beòthail, amsaa. 
12. A bheil luchd-obrach  a’ rannsachadh brìgh theacsaichean tro chleachdadh air stuthan lèirsinneach, dràma agus cluich-riochd?  
13. A bheil an àrainneachd ionnsachaidh a’ solarachadh raon de chànan sgrìobhte tro leubailean, gnàth-chùrsaichean, cairtean, amsaa?

	
	

· Tha clann fosgailte do raon farsaing de theacsaichean tarsainn measgachadh de ghnèithean gus taic a chur ri fileantachd Gàidhlig, aithneachadh fhacail agus ro-innleachdan di-chòdaidh. 
· Tha clann a’ toirt an leabhair leughaidh dhachaigh tric (uaireannan gach latha) agus tha cothrom cunbhalach aca air leabharlann a bheir iasad leabhraichean dhaibh. Tha pàrantan/luchd-cùraim mothachail don taic a tha ri fhaotainn tro sheirbheis Gaelic4Parents air-loidhne.
· Tha cothroman aig clann air briathrachas Gàidhlig a thogail agus a leasachadh tro chleachdadh air sgeulachdan traidiseanta, sgeulachdan aithnichte m.e. Storyworlds, Sgeulachdan Traidiseanta, sgeulachdan Urras Leabhraichean na h-Alba.
· Tha an àrainneachd ionnsachaidh air a leubaileadh gu soilleir ann an Gàidhlig agus furasta fhaicinn leis a’ chloinn. 

	

	
14. A bheil leabhraichean eileagtronaigeach (e-leabhraichean, iPadan agus laptopan) air an cleachdadh leis a’ chloinn uile gus cothrom fhaighinn air teacsaichean mar  ‘Giglets ann an Gàidhlig’?


15. A bheil cothrom aig clann, a tha a’ fulang bhacaidhean nan ionnsachadh, air teicneòlas le cuideachadh guth leithid Ceitidh Guth na Gàidhlig?

	
	
· Tha luchd-obrach mothachail do na seòrsaichean teicneòlais dhidseatach a tha rim faotainn mar thaic do ionnsachadh, teagasg agus measadh ann am FMG.  


· Tha cothroman trèanaidh rim faotainn le luchd-obrach gus cleachdadh èifeachdach air teicneòlas a dhèanamh comasach.  




	

	
Measadh
16. A bheil luchd-obrach a’ leantainn agus a’ sgrùdadh adhartas chloinne ann am prìomh sgilean (m.e. leth-breith claistinneach, eòlas math litrichean; coimeasgadh agus roinneadh; briathrachas; tuigse; fileantachd) air bunait chunbhalach agus tric, agus ag atharrachadh chinn-uidhe ionnsachaidh a rèir sin?   

	
	· Tha luchd-obrach a’ toirt feum iomchaidh à goireasan measaidh mar innealan sgrùdaidh, leithid  Litearrachd a’ Tighinn am Bàrr , gus adhartas na cloinne ann an litearrachd a mheasadh. 

· Tha adhartas ann am prìomh sgilean air a sgrùdadh gach latha  - tro amharc ann an leasanan fonaigs agus tro dheònachas an cur an sàs ann an gnìomhan leughaidh agus sgrìobhaidh. 

· Thathar a’ dèiligeadh ri feumalachdan gach pàiste agus taic ga thoirt dhaibh nuair a tha sin riatanach. 

	





	
Taobhan de Leasachadh Litearrachd
	
       Càite a Bheil Sinn An-dràsta?
	
Far a Bheil Sinn Airson a Dhol  
	
Gnìomh A Dhìth

	
Tuigse Cànain
17. A bheil luchd-obrach comasach air an eadar-chonaltradh agus an àrainneachd ionnsachaidh atharrachadh, gus cunntas a ghabhail air leasachadh cànain Gàidhlig gach pàiste fa leth? A bheil cleachdadh air cuimhneachain lèirsinneach ga chur air adhart? An urrainn dhaibh taic a thoirt do chlann  gu cànan de thoinnteachd a tha a’ sìor fhàs, a thuigsinn agus a fhreagairt? Tuilleadh fiosrachaidh mu làn bhogadh.

	
	

· Tha luchd-obrach làn mhothachail don fheum air diofarachadh agus cudromachd a bhith a’ cumail na cloinne uile gnìomhach agus brosnaichte le an ionnsachadh air Gàidhlig.  Tha luchd-obrach a’ modaladh Gàidhlig àrd-chàileachdail agus a’ solarachadh measgachadh de chothroman do chlann gu an sgilean Gàidhlig a chleachdadh ann an suidheachaidhean spòrsail agus inntinneach.  Tha àrainneachd a tha saidhbhir ann an cànan na Gàidhlig deatamach. 
	

	
18. A bheil luchd-obrach a’ faighinn na cloinne uile an sàs ann an deasbadan mu fhacail agus teacsa? Mar eisimpleir:
	a) Le bhith a’ brosnachadh na cloinne gu facail ùra airson deasbad a shireadh agus a thabhann?   
	b) Le bhith a’ cur an aithne agus a’ modaladh briathrachas ùr a tha buntainneach don cho-theacsa ionnsachaidh? 
c)	Le bhith a’ brosnachadh nan sgoilearan uile gu an cleachdadh ann an cànan labhairte agus sgrìobhte. 

	
	
· Mar phàirt de theagasg làn-bhogaidh, tha luchd-obrach a’ modaladh Gàidhlig àrd-chàileachdail don chloinn. Tha a’ chlann gam brosnachadh gu pàirt a ghabhail ann an deasbadan ùra a’ tha ag èirigh bho bhriathrachas ùr no teacsaichean nas dùbhlanaiche. Tha luchd-obrach a’ brosnachadh cleachdadh air a’ Ghàidhlig tro làimhseachadh mothachail/iomchaidh agus cunbhalach air mearachdan. Bidh luchd-obrach a’ dèanamh cheanglaichean tro cheasnachadh sònraichte, gu fiosrachadh agus eòlasan na cloinne fhèin. 

19. A bheil luchd-obrach agus clann a’ faighneachd cheistean cò/carson/dè/ciamar mu sgeulachdan agus a’ brosnachadh na cloinne uile gu freagairt? 














	
	
· Ann a bhith a’ leughadh don chloinn, bu chòir do luchd-obrach stad aig puingean planaichte san teacsa, agus ceistean iomchaidh fhaighneachd dhaibh fhèin gus sùil a chumail air tuigse don teacsa, a’ cleachdadh ‘smaoinich a-mach’.  Tòisich le cò, cuin, càite, dè thachair a’ leantainn gu ceistean carson agus ciamar. Is e modaladh ath-leughadh agus measgachadh de ro-innleachdan gus mì-thuigse sam bith a shoilleireachadh, a bhios leughadairean soirbheachail a’ dèanamh. (Faic eàrr-ràdh 2 airson tuilleadh bheachdan).
· Tha a’ chlann a’ faighinn chothroman air ceistean fhaighneachd dha chèile mu dheidhinn an teacsa. 

	

	
20. Tro cheasnachadh, a bheil luchd-obrach a’ faighinn a-mach an urrainn don chloinn uile sgeulachdan sìmplidh ro-innse?






	
	
· An dèidh cudromachd a mhodaladh a thaobh a bhith a’ sgrùdadh tuigse tro cheistean, tha luchd-obrach a’ dèanamh a’ cheangail bhon seo gu ro-innse dè dh’fhaodadh tachairt stèidhichte air eòlas ro-làimh.  
	

	
21. A bheil luchd-obrach a’ toirt taic don chloinn gu sgeulachdan sìmplidh ath-innse, a’ brosnachadh cleachdadh air goireasan taic leithid cairtean sreathaidh, dealbhan, pupaidean, amsaa? 
	
	
· Ann a bhith a’ leughadh, tha luchd-obrach a’ modaladh structar sgeulachd le bhith a’ stad agus a’ geàrr-iomradh dè tha a’ tachairt aig an toiseach, sa mheadhan no aig an deireadh. Tha a’ chlann a’ gabhail a’ chleachdaidh seo a-steach, agus tha e gan cuideachadh gu an sgeulachd ath-innse agus a’ taisbeanadh tuigse.  

Eagrachadh Clasruim
22. Far a bheil clann ag obair ann am paidhrichean no buidhnean, a bheil am buidheannadh dèante gu smaoineachail agus gu h-iomchaidh do fheumalachdan an neach-ionnsachaidh ann an diofar ghnìomhachdan? A bheil sùil dhlùth ga chumail air na buidhnean airson èifeachdas agus air an atharrachadh mar a bhios iomchaidh? 

	
	

· Is ann a-mhàin nuair a tha a’ chlann a’ tuigsinn na prìomh phuing teagaisg litearrachd, as urrainn dhaibh obrachadh gu soirbheachail le com-pàirtiche no ann am buidheann de chomas co-ionann. Airson an adhbhair seo, tha sùil gheur ga chumail air buidhnean agus air an atharrachadh mar a bhios iomchaidh. 
	

	
23. A bheil an tricead sa bheil luchd-obrach ag atharrachadh gnìomhachd, iomchaidh do fheumalachdan luchd-ionnsachaidh? 

	
	
· Is e feumalachdan gach neach fa leth a tha a’ dearbhadh cho tric ’s a thèid gnìomhachd atharrachadh.  Tha e deatamach gu bheil na gnìomhachdan uile gan sgrùdadh agus gan atharrachadh da rèir. 

	

	
Brosnachadh Togradh
24. A bheil luchd-obrach a’ toirt fiosrachadh dìoghrasach agus mionaideachd air ais don chloinn uile mu an ionnsachadh agus an adhartas ann an Gàidhlig, mar dhòigh measaidh cunbhalach?
	
	
· Tha fiosrachadh air ais labhairte an-còmhnaidh mionaideach agus sa bhad. Nuair a bhithear a’ toirt seachad fiosrachadh air ais mu obair sgrìobhte sam bith, bu chòir don chloinn a bhith an làthair. Nuair nach eil seo comasach, bu chòir don luchd-obrach dèanamh cinnteach gu bheil a’ chlann a’ tuigsinn ais-fhiosrachadh sam bith a gheibh iad, mus tòisich iad air pìos obrach ùr. Tha e riatanach gum bu chòir don ais-fhiosrachadh seo aithris mar a dh’fhaodadh adhartas ann an Gàidhlig a bhith air a choileanadh.  

25. A bheil luchd-obrach a’ brosnachadh na cloinne gu riosgan a ghabhail ann an ionnsachadh agus a bhith deiseil airson a bhith ceàrr uaireannan? 
	
	
· Tha luchd-obrach a’ brosnachadh na cloinne gu ‘feuchainn’, stèidhichte air eòlas sam bith ro-làimh agus oidhirp an-còmhnaidh a’ faighinn duais. Tha a bhith ceàrr air fhaicinn mar dhòigh air ionnsachaidh. 

	

	
26. A bheil luchd-obrach a’ sùileachadh ìrean àrda bhon chloinn uile, agus a’ suidheachadh thargaidean da rèir? 

	
	
· Tha sùileachadh àrd do gach pàiste riatanach. Tha sùileachadh àrd an-còmhnaidh stèidhichte air ionnsachadh ro-làimh ann an Gàidhlig agus tha targaidean gan stèidheachadh ann an co-chomhairle leis a’ chloinn. 
	

	
In-ghabhail, Diofarachadh agus Taic 
27. A bheil luchd-obrach mothachail do na h-ìrean com-pàirteachaidh sa chlas aca, agus a bheil iad a’ dèanamh cinnteach gu bheil iad a’ cur taic ris a’ chloinn uile gu labhairt agus com-pàirteachadh cho mòr ’s as urrainn dhaibh? 
	
	
· Tha luchd-obrach mothachail do dh’ìrean com-pàirteachaidh agus a’ brosnachadh ’s a’ toirt taic don chloinn uile gu com-pàirteachadh ann an dòigh a tha freagarrach do gach pàiste. Tha am pròiseas seo leantainneach taobh a-staigh àrainneachd a’ chlasruim. Mura gabh pàiste com-pàirt anns an dòigh àbhaisteach, dheigheadh seo a rannsachadh. 

28. A bheil luchd-obrach a’ solarachadh eòlasan  ionnsachaidh air an diofarachadh, agus a’ dèanamh cinnteach gu bheil luchd-ionnsachaidh uile a’ leasachadh sgilean cànain aig ìre àrd?

	
	
· Leasanan iomlan chlasaichean air an deagh phlanadh agus aig astar gus a dhèanamh cinnteach gu bheil cothrom aig luchd-ionnsachaidh uile air na sgilean cànain àrd-amasach cheudna, fhad ’s a tha diofarachadh air gnìomhan buidhne a’ dèanamh cinnteach gu bheil feumalachdan gach pàiste air an coileanadh. 

	

	
29. A bheil taic èifeachdach a bharrachd ri fhaotainn do chlann aig a bheil feum air taic le tràth-litearrachd?  

	
	
· [bookmark: _GoBack]Tha eadar-theachd agus taic thràth aig teis-mheadhain a bhith a’ cuideachadh chloinne le litearrachd. Tha am prògram eadar-ghluasaid bhon sgoil-àraich a’ fiosrachadh ar modh-obrach litearrachd a tha a’ tòiseachadh cho luath ’s a ghabhas, a rèir a’ cho-theacsa. Tha luchd-obrach air a’ chloinn sin aig a bheil feum air taic tràth a chomharrachadh, agus gan targaideadh mar a bhios iomchaidh. Tha pàrantan air an stiùireadh leis an sgoil agus a’ faotainn fiosrachadh agus na h-innealan a bheir taic do am pàiste aig an taigh. Tha fios aig a’ phàiste carson a tha iad a’ faighinn na taic seo, agus tha na pàrantan toilichte gnìomhachdan targaidte a chrìochnachadh aig an taigh, a tha ag ath-dhaingneachadh na h-obrach a gheibh iad san sgoil. Bidh luchd-obrach a’ conaltradh le pàrantan air bunait chunbhalach gus adhartas a dheasbad agus co-dhùnadh mu na h-ath cheumannan. Tha pàrantan toilichte leis an òrdugh seo agus taingeil a bhith air am fiosrachadh tràth mu dhuilgheadasan sam bith a dh’fhaodadh a bhith aig am pàiste. Bu chòir seo a bhith ann an co-rèir ri poileasaidh taic gach sgoil.  













	

	
Taobhan de Leasachadh Litearrachd
	
       Càite a Bheil Sinn An-dràsta?
	
Far a Bheil Sinn Airson a Dhol  
	
Gnìomh A Dhìth

	
30. A bheil treòrachadh do neach fa leth no do bhuidheann, a thuilleadh air treòrachadh àbhaisteach làn-chlas, taiceil do leasachadh Gàidhlig na cloinne? 

	
	
· Tha clann uile aig a bheil feum air ath-dhaingneachadh air leasan clas sam bith, air an targaideadh leis an neach as teisteanaichte – tidsear a’ chlas.  

	

	
31. A bheil a’ chlann uile no a’ chlann as eu-comasaiche an sàs ann am prògram treòrachaidh dìreach ann am buidheann beag?  

	
	
· A thuilleadh air leasanan clas, bidh a’ chlann uile ag obair ann am buidhnean air an eadar-atharrachadh.  Tha am prògram fhèin aig a’ chloinn as eu-comasaiche agus tha iad air an teagasg co-dhiù 3 tursan san t-seachdain, oir tha fianais a’ nochdadh gur e seo an dòigh as soirbheachaile.  Tha comharrachadh tràth air bacaidhean gu togail cànain deatamach. Bu chòir modhan-obrach targaidte air cànan Gàidhlig a bhith air an suidheachadh gus a dhèanamh cinnteach gu bheil an cothrom aig gach neach-ionnsachaidh a bhith a’ coileanadh. 

	

	
32. A bheil sgeama taic oideachaidh no litearrachd chomhaoisean (le clann nas sine a’ cuideachadh, ’s dòcha) ag obrachadh far a bheil com-pàirtichean air an trèanadh? 

	
	
· Tha prìomh àite aig leughadh co-roinnte taobh a-staigh ar prògram litearrachd, ach tha na sgoilearan uile air an trèanadh ann an seo mus gabh iad pàirt ann. Ann an làn-bhogadh, bu chòir do luchd-obrach cothroman a shireadh gu com-pàirtichean le Gàidhlig ùisneachadh gus cuideachadh le leasachadh air a’ Ghàidhlig.  
	

	

33. A bheil treòrachadh le taic coimpiutair ag obrachadh don chloinn uile no don chloinn as eu-comasaiche?

	
	

· Tha mòran phrògraman stèidhichte air coimpiutair ag obrachadh taobh a-staigh a’ chlasruim. Tha cothrom aig a’ chloinn air a’ phrògram as iomchaidhe do am feumalachdan agus a tha ag ath-dhaingneachadh pàirt litearrachd sam bith. 

	




	
Taobhan de Leasachadh Litearrachd
	
       Càite a Bheil Sinn An-dràsta?
	
Far a Bheil Sinn Airson a Dhol  
	
Gnìomh A Dhìth

	
Conaltradh Phàrantan 
34. A bheil luchd-obrach a’ gabhail a-steach phàrantan no luchd-cùraim na cloinne uile ann an sgeama conaltraidh phàrantan aig an taigh no san sgoil?

	
	
· Tha pàrantan agus luchd-cùraim uile gam brosnachadh gu bhith an sàs gu gnìomhach ann an ionnsachadh am pàiste, tro bhùithtean-obrach, pàrtaidhean obrach agus obair-dachaigh. Bidh luchd-obrach a’ gabhail ri pàrantan/luchd-cùraim nuair as fheàrr a fhreagras dhaibh agus tha iad glè thoilichte leis na cothroman a tha iad a’ faighinn gus cur ri adhartas an cuid chloinne. 



· Bidh luchd-teagaisg uile a’ frithealadh trèanadh air cùrsaichean litearrachd a tha buntainneach do an ìre gach bliadhna, gus an teagasg litearrachd ùrachadh agus ath-nuadhachadh.  Tha cothrom aig an luchd-obrach uile air tachartasan ionnsachaidh proifeiseanta Nàiseanta, ùghdarrais ionadail agus eadar-ùghdarrais airson Foghlam tro Mheadhan na Gàidhlig.  Bu chòir beachdachadh air teicneòlas a chleachdadh mar a bhios iomchaidh. Tha cothrom aig cuidichean clasruim com-pàirteachadh ann an gnìomhachdan ionnsachaidh proifeiseanta co-cheangailte ri an dreuchd. 


· Tha luchd-obrach ann am Foghlam tro Mheadhan na Gàidhlig a’ faotainn chothroman air co-obrachadh le an co-obraichean.
	

	
Leasachadh is Goireasan Taic Luchd-obrach 
35. A bheil luchd-obrach (a’ gabhail a-steach cuidichean sa chlasrum) a’ com-pàirteachadh ann an trèanadh no litearrachd freagarrach?  

	
	· 
	

	
36. A bheil cothrom aig luchd-obrach air stòras iomchaidh  agus aithne air mar a chleachdas iad e san dòigh cheart?  
	
	· 
	




image1.jpg
Education
Scotland
Foghlam Alba




